
śrīḥ

śrīmatē rāmānujāya namaḥ

śrīmatē nigamāntamahādēśikāya namaḥ

Á Á śrī saubhāgyalakṣmī maṅgaḻam Á Á
hayagrīvakṛpāpātram ātrēyakulabhūṣaṇam Á
sēvākhyasvāminaṃ sēvē budhannvaparadēśikam Á Á

kṣīrōdamathanōdbhūtē diśāgajasupūjitē Á
viṣṇuvakṣaḥpadāyāstē nityaṃ bhavatu maṅgalam Á Á 1 Á Á

sāvarōdhasurādhīśasaṃstutē nijabhūtayē Á
susamṛddhipradāyāstē nityaṃ bhavatu maṅgalam Á Á 2 Á Á

pūrṇē pūrṇapriyē tūrṇaṃ pūrṇakāmē manōramē Á
pūrṇalōkāśrayāyāstē nityaṃ bhavatu maṅgalam Á Á 3 Á Á

maṅgalāyatanē sarvamaṅgalābhiṣṭutē ramē Á
maṅgalatvapradāyāstē nityaṃ bhavatu maṅgalam Á Á 4 Á Á

śrutismṛtipurāṇādiprathitādbhutavaibhavē Á
sarvasampatpradāyāstē nityaṃ bhavatu maṅgalam Á Á 5 Á Á

kalyāṇamaṇḍapāsthānē sarvakalyāṇadāyini Á
kalyāṇatamarūpiṇyā nityaṃ bhavatu maṅgalam Á Á 6 Á Á

divyaharmyatalāvāsē divyadṛṣṭipradāyini Á
divyanāmayutāyāstē nityaṃ bhavatu maṅgalam Á Á 7 Á Á

sarvasaubhāgyadē dēvi bhāgyapattanavāsini Á
bhadrapīṭhasthitāyāstē nityaṃ bhavatu maṅgalam Á Á 8 Á Á



śrī saubhāgyalakṣmī maṅgaḻam

padmē padmapriyē padmāsanamukhyasupūjitē Á
padmākṣadayitāyāstē nityaṃ bhavatu maṅgalam Á Á 9 Á Á

vēdāntalakṣmaṇābhikhyayatirāḍāśramāśrayē Á
vēdāntadēśikārādhyē nityaṃ bhavatu maṅgalam Á Á 10 Á Á

śrīvāsarāghavaprōktaṃ idaṃ saubhāgyadaṃ sadā Á
paṭhantō maṅgalaṃ bhaktyā tē bhavanti śriyōnnatāḥ Á Á 11 Á Á

Á Á iti śrī saubhāgyalakṣmī maṅgaḻaṃ samāptam Á Á

